
Unión del Pueblo Navarro (UPN) talde parlamentariora atxikitako foru parlamentari Cristina Lopez Mañero andreak idatziz erantzun beharreko galdera bat egin du (PES-11-26/00082), Eraikuntzaren Industrializaziorako eta Robotikarako Zentro Nazionalaren exekuzio proiektuan 2024an sartu ziren aldaketa nagusiei eta haien kostu ekonomikoari buruz. Bada, Nafarroako Gobernuko Unibertsitateko, Berrikuntzako eta Eraldaketa Digitaleko Departamentuko kontseilariak Nasuvinsa enpresa publikoak emandako informazioa helarazi du, enpresa horrek egin baitzuen aldaketa.
Proiektuaren lehen bertsiotik 2025eko lizitaziorako azkeneko bertsiora, proiektua garatzen jarraitu zen, berrikusten, arau aldaketetara egokitzen, merkatura egokitzen eta aldatzen, eskakizunei erantzuteko.
Aurrekontuko kapitulu guztiak aldatu dira. Proiektu bat berrikusten denean, osorik berrikusten da, ez soilik partida/kapitulu batzuk. 
Zenbait aldaketa egin ziren 2022ko proiektuaren bertsioaren eta 2024. urtearen amaierako bertsioaren artean. 
Aldaketa nagusiak materialen prezioak eguneratzeagatik izan ziren, eta horrek aurrekontu osoari eragin zion. Halaber, proiektua aldatu egin zen lizentzia lortzeko eskakizunei erantzuteko, batik bat jarduera sailkatuari dagokionez, suteen aurkako babesaren arloan. 
Proiektuaren kontrata bakoitzeko exekuzio aurrekontua 2022an 5.273.137 € izatetik 2024ko abenduan 6.456.367 € izatera igaro zen.
Hori guztia jakinarazten dut, Nafarroako Parlamentuko Erregelamenduaren 215. artikuluan ezarritakoa betez.

